
region are the Kura, Araz, Tartarchay, and 

Hekari, which are all transboundary rivers 

that flow through neighboring countries be-

fore entering Azerbaijan. 

The rivers located in Karabakh are 

important transboundary rivers that play a 

significant role in meeting the water demands 

of consumers in Azerbaijan. However, they 

have been severely impacted by pollution, 

which poses a risk to the environment and 

human health. Further research is needed to 

better understand the ecological and 

biological characteristics of these rivers and 

to develop measures for their protection and 

conservation. 

Keywords: Karabakh rivers, Kura, 

Araz, Tartarchay, Okchuchay, Hekarichay 

HEYVANDARLIQDA ENERJİ VƏ RESURSQORUYUCU TEXNOLOGİYANIN  

VƏ TEXNOLOJİ MODERNLƏŞDİRİLMƏNİN ƏSASLANDIRILMASI  

 

Giriş. Əhalinin ərzaq məhsulları ilə eti-

barlı təminatında heyvandarlıq məhsulları-

nın istehsalı xüsusi yer tutur. Əhalinin süd və 

süd məhsullarına olan tələbatının ödənilmə-

sində süd istehsalını artırmaq üçün yalnız 

heyvanların sayını sabit saxlamaq deyil, həm 

də onların baş sayını müəyyən qədər artır-

maqla yanaşı  ildə hər inəyə düşən məhsul-

darlığı 6000 kq-a və daha yükək məhsuldar-

lığa qədər artırmaq lazımdır. 

Hazırda inkişaf etmiş ölkələrdə hər 1000 

nəfərə ABŞ-da - 40, İngiltərədə - 44, Kana-

dada - 41, Avropa Birliyi ölkələrində - 45-48 

inək düşür. Rusiyada isə müqayisə üçün gö-

türsək hər 1000 nəfərə 67 inək düşür ki, bu 

da inkişaf etmiş ölkələrdən daha çoxdur. La- 

kin burada inəklərin məhsuldarlığı, yəni hər  

inək başına düşən orta süd verimi və süd is- 

tehsalının artımı sadalanan ölkələrlə müqayi-

sədə nisbətən 2-3 dəfə aşağıdır [7, 12, 14].  

Azərbaycanda bu qiymətlər kifayət qədər 

olmadığından bu sahənin ikişafı məqsədilə 

Azərbaycan Respublikası Prezidentinin 2016-

cı il 6 dekabr tarixli 1138 nömrəli Fərmanı ilə 

təsdiq edilmiş “Azərbaycan Respublikasında 

kənd təsərrüfatı məhsullarının istehsalına və 

emalına dair Strateji Yol Xəritəsi”ndə [1] mü-

əyyən edilən strateji hədəflərə nail olunması, 

habelə, maldarlığın intensiv texnologiyalar 

əsasında inkişaf etdirilməsi, heyvan mənşəli 

məhsulların istehsalı və emalında “dəyər zən-

ciri” prinsipinin tətbiq edilməsi, müasir dünya 

təcrübəsinin respublikada tətbiqinin genişlən-

dirilməsi yolu ilə iri heyvandarlıq komplekslə- 

rinin, ailə-kəndli və fermer təsərrüfatlarının 

yaradılması, dünyada mövcud olan mütərəqqi 

təcrübələrdən istifadə edilməklə örüş və otlaq-

ların məhsuldarlığının qorunub saxlanılması 

və artırılması, bu sahələrdən istifadə etməklə 

heyvandarlıqda yarımintensiv və intensiv sax-

lama təcrübəsinin respublikada tətbiq olun-

ması məqsədilə “Azərbaycan Respublikasında 

2019-2023-ci illərdə heyvandarlığın intensiv 

inkişaf etdirilməsinə və örüş-otlaq ərazilərinin 

səmərəli istifadə olunmasına dair Dövlət Proq-

ramı” hazırlanmışdır. Bu proramda mövcud 

vəziyyətdə heyvandarlıq sahəsində təsərrüfat-

ların ənənəvi formada təşkil edilməsi, texniki 

təchizatı, habelə heyvanların cins tərkibində 

yerli və qeyri-məhsuldar heyvanların üstünlük 

təşkil etməsi ən ciddi problemlər kimi göstə-

rilmişdir [2].  

Dövlət Proqramında heyvandarlıq məh-

sulları istehsalında hədəf kimi 2029-cu ildə 

mal ətinin istehsalını illik 139,3 min tona, qo-

yun ətinin istehsalını isə 93,2 min tona, eləcə 

də 2023-cü ilə qədər cəmi süd istehsalını 2,48 

milyon tona çatdırmaq və özünütəminat sə-

viyyəsini isə 98,6%-ə yüksəltmək nəzərdə 

tutulmuşdur. 2024-cü ildən etibarən isə Res-

publiknın süd və süd məhsulları ilə özünü 

tam təmin etməklə, ixrac imkanlarının əldə 

edilməsi proqnozlaşdırılmışdır [2].  

Proqramdan irəli gələn heyvandarlıq məh-

sulları istehsalının artırılması kimi aktual 

problemin həlli yeni müasir südlük və ətlik is-

tiqamətli fermaların inşası, mövcud təsərrü-

fatların yenidən qurulması, enerji və resurs-

qoruyucu texnologiyanın modernləşdirilmə-

sinin  istiqamətlərinin işlənməsini də vacib et-

mişdir. 

Tədqiqat obyekti və metodu. Tədqiqat 

obyekti mövcud heyvandarlıq  təsərrüfatları 

və texniki vasitələr götürülmüşdür. 

Tədqiqata metodoloji yanaşma mövcud 

texnologiyalar üzrə aparılmış nəzəri və eks-

perimental tədqiqat nəticələrinin təhlilinə, 

tədqiqatların davam etdirilmə istiqamətinin 

və enerji və resursqoruyucu texnologiyanın 

və texniki modernləşdirilmənin istiqamətləri-

nin formalaşmasına əsaslanmışdır. Bu sahədə 

çalışan yerli və xarici alimlərin tədqiqatları 

əsas təşkil etmişdir. Tədqiqatda Dövlət Proq- 

ramının rəsmi məlumatları və analitik mate-

riallarından istfadə edilmişdir. 

Tədqiqat zamanı aparılmış eksperimen-

tal tədqiqat nəticələrindən, mücərrəd və statis-

tik tədqiqat metodlarından istifadə edilmişdir. 

Tədqiqatın müzakirəsi və nəticələri. 
Bunlarla yanaşı bir qrup mütəxəssislər hey-

vandarlığın  mexanikləşdirilməsi və avtomat-

laşdırılmasında elmi-texniki tərəqqinin inkişa-

fı üçün tədqiqatlar aparmışlar [4, 5, 8, 12 ]. Bu 

tədqiqatlarla müəyyən olunmuşdur ki, hey-

vandarlığın kompleks mexanikləşdirilməsində 

və avtomatlaşdırılmasında innovativ texniki  

vasitələrinin, enerji və resursqoruyucu texno-

logiyaların istifadəsi gələcək illərdə yüksək 

keyfiyyətli məhsulların istehsalını təmin edə-

cəkdir. Belə ki, heyvandarlığın genişləndiril-

məsində təsərrüfatın rentabelliyi 25-30% və 

süd istehsalı üçün iş vahidinə əmək sərfi 1,5 və 

1,0 adam-saat/sentner olarsa, onda əmək sər-

finə çəkilən xərclər müvafiq olaraq 6,5 və 5,0 

adam-saat/sentner olacaqdır [10, 11].  

Əlavə olaraq aşağıdakılar işlənib hazır-

lanmışdır: [4, 5, 10]. 

 furaj taxılının istiliklə işlənməsinin meto-

diki üsulları,  taxılın mikrodalğalı (Aşırı 

Yüksək Tezlikli (AYT) elektromaqnit sa-

həsi enerjisi ilə) emalı üçün təklif olunan 

üsul və qurğular, taxıldan partladılmış 

halda məhsul istehsal etmək üçün üsullar 

və qurğular (dənin ekstruziya üsulu ilə iş-

lənməsi), taxılının vakum-sublimasiyalı 

qurutma üsulu və qurğusu, taxılın infra-

qırmızı şüalarla işlənməsinin üsul və qur-

ğuları; 

 ölkənin müxtəlif təbii iqlim zonaları üçün 

bağlı saxlanma şəraitində olan inəklərdə 

süd istehsalına görə olan tip ölçülü bir sıra 

süd istehsalı müəssisələrinin elmi əsaslan-

dırılmış parametrlərinin təyini üçün me-

todiki tövsiyələr (layihələr);  

 tip ölçülü bir sıra süd istehsalı müəssisələ-

rinin parametrlərinin əsaslandırılmasının 

riyazi modelinin kompüter proqramı; iş-

lənmiş iqtisadi-riyazi modellər qısa müd-

dətdə əsas texniki və iqtisadi göstəriciləri 

əldə etməyə imkan verir: zəruri birdəfəlik 

kapital qoyuluşlarından məhsulun maya 

dəyərinə, istehsalın gözlənilən gəlirinə və 

rentabelliyinə;  

 məhsuldar istifadəsi 5 laktasiya müddətin-

də bir başa 8000 litr süd verimi olan, 1 

sentner süd istehsalı üçün əmək xərcləri 

0,84 adam-saat və  yem sərfi - 0,94 sentner 

yem vahidi olan  inəkləri bağlı şəraitdə 

saxlanılan əsas süd istehsalı müəssisənin 

innovativ texnoloji layihəsi.  

Sağımın və südün ilkin emalının mexa-

nikləşdirilməsi və avtomatlaşdırılmasında 

perspektiv istiqamətlər aşağıdakılardır [3, 4, 

6, 9]:  

 heyvanların sağlamlığına zərərli təsirlərin 

aradan qaldırılması üçün sağım maşınları-

nın iş rejiminin təkmilləşdirilməsi;  

 süd axını refleksinin stimullaşdırılması və 

əllə sağım olmadan tam sağımın təmin 

edilməsi;  

 yelindən südün çıxarılması prosesi avto-

matik idarə olunan sağım aparatlarının iş-

lənməsi, sağım maşınlarının inkişafı (süd 

axınının intensivliyindən və digər para-

metrlərdən asılı olaraq vakuum səviyyəsi-

nin tənzimlənməsi, döyüntülərin taktlar 

nisbəti və tezliyi) və sağım əməliyyatının  

tam yerinə yetirilməsinin avtomatlaşdırıl-

ması;  

 sağım qurğularında, aparatlarda və süd bo-

ru xətlərində vakuumun stabilləşməsi.  

Əksər əməliyyatların avtomatlaşdırılması 

ilə birlikdə işləmə axını prinsipini təmin edən 

və südçülük fermalarının inkişaf səviyyəsinin 

yüksəldilməsini və əmək məhsuldarlığının 

kompleks həllinə yönələn "Karusel", "Paralel" 

və “Delaval” tipli sağım qurğularının tətbiqinə 

nail olmaq lazımdır. Bu cür avadanlıqlar de-

mək olar ki, bütün Qərb ölkələrində sağım ava-

danlığı istehsalçıları tərəfindən istehsal olunur. 

Burada tətbiq olunan avtomatlaşdırılmış sen-

sorlu sağım qurğusu və robotlarının praktiki 

olaraq tətbiqi respublikanın ayrı-ayrı zonaları-

nın heyvandarlıq təsərrüfatlarında müxtəlif is-

tehsal intensivliyi səviyyələrində genişmiqyas-

lı təcrübələrin aparılmasına əsaslanmalıdır. 

Qəbələ, Ağcabədi, Şəki, Salyan və digər böl-

gələrin heyvandarlıq təsərrüfatlarında tətbiq 

edilən təcrübələr ilkin mərhələ kimi qəbul 

edilməlidir [17] . 

Südçülük təsərrüfatlarının səmərəliliyi-

nin,  rentabelliyinin və rəqabət qabiliyyətinin  

artırılmasında ən vacib amil beynəlxalq stan-

dartlara cavab verən təhlükəsiz yüksək key-

fiyyətli süd istehsalıdır. Onun kimyəvi tərki-

inin, qiymətli təbii keyfiyyətlərinin və faydalı 

xüsusiyyətlərinin maksimum dərəcədə qor-

unması, istehsalın bütün mərhələlərində it-

kilərin aradan qaldırılması, südün ilkin emalı 

və satışı əhalinin ərzaq məhsulları ilə etibarlı 

təminatında, eyni zamanda ölkə əhalisinin 

qidalanma və sağlamlığının yaxşılaşdırılma-

sında ən vacib istiqamətlərdən biridir [13, 

15].  

Yüksək texnoloji proseslərə əsaslanan 

müasir sənaye süd emalı geniş çeşidli süd 

məhsullarının istehsalı üçün xammal kimi is-

tifadə olunan südün keyfiyyətinə yüksək tə-

ləblər qoyur. Yüksək keyfiyyət və təhlükəsiz 

göstəricilərə malik süd məhsullarının istehsa-

lı birbaşa yüksək keyfiyyətli xammal kimi 

süd istehsalının həcmindən asılıdır.  

Südün inəkdən sağıldıqdan sonra dəyərini 

və keyfiyyətini yaxşılaşdırmaq heç cür müm-

kün deyil, ən yaxşı halda onun emalı zamanı 

keyfiyyət göstəricilərini sabit saxlamaq olar 

(turşuması və ya xarab olması dayandırılır və 

ya ləngiyir). Belə ki, südün istehlakçıya və ya 

ticarət şəbəkəsinə çatdırılmadan öncə onun 

keyfiyyət itkisinin qarşısının alınması üçün 

bir çox emal işləri görülə bilər.  

Buna görə də südün keyfiyyətinin idarə 

edilməsi sistemi onun istehsal, ilkin emal və 

satış realizasiyası proseslərinə yönəldilməli, 

süd emalı müəssisələri kənd təsərrüfatı məh-

sulları istehsalçıları ilə birlikdə yüksək növlü 

süd istehsalının iqtisadi stimullaşdırılması 

üsulu ilə keyfiyyətli xammal üzərində işlə-

məlidirlər.   

Bu məqsədlə Respublikamızda əhalinin 

sağlamlığının qorunması və təhlükəsiz qida 

məhsulları ilə təmin edilməsinə Azərbaycan 

Respublikası Prezidentinin “Azərbaycan Res-

publikasında qida təhlükəsizliyi sisteminin 

təkmilləşdirilməsi ilə bağlı əlavə tədbirlər 

haqqında” 13 noyabr 2017-ci il tarixli fərmanı 

əsasında yaradılmış Azərbaycan Respublika-

sının Qida Təhlükəsizliyi Agentliyi (AQTA) 

nəzarət edir. Onlar istehsal olunan südün qida 

təhlükəsizliyinə dair tələblərin yerinə yetiril - 

məsinə ciddi nəzarət edirlər və istehlakçı hü-

quqlarının qorunması, həmçinin qida təhlükə- 

sizliyinin təmin edilməsi istiqamətində tədbir- 

lər həyata keçirirlər [16]. 

Agentliyin əsas vəzifələrindən biri də 

insan sağlamlığı üçün tam təhlükəsiz süd və 

süd məhsullarının istehsal edilməsinə nəzarət 

edərək, əhalinin yüksək keyfiyyətli qidalar 

ilə təmin edilməsində iştirak etməkdir. Süd 

ilkin emal prosesində düzgün pasterizasiya 

edilməli, ondan istehsal ediləcək məhsulların 

təhlükəsiz olmasına bilavasitə şərait yaradıl-

malı, süd məhsullarının düzgün temperatur 

emalı nəticəsində qidaların Brusella bakteri-

yası ilə yoluxma riskinin azaldılmasına nail 

olunmalıdır.  

Kənd təsərrüfatı müəssisələrində istehsal 

olunan təhlükəsiz, keyfiyyətli südün təmin 

edilməsi üçün yemdən başlayaraq südün 

marketinqinə qədər istehsal dövrünün bütün 

mərhələləri daxil olmaqla keyfiyyət və təhlü-

kəsizlik idarəetmə sistemi tələb olunur. Süd-

çülük təsərrüfatında texnoloji proseslərin bir 

çox parametrləri müasir texniki vasitələrdən 

istifadə etməklə idarə olunur: elektron cihaz-

lar, xüsusi cihazlar və avadanlıqlar. Südün 

keyfiyyəti və təhlükəsizliyi onun kompozisi-

ya, mikrobioloji və biokimyəvi xüsusiyyətlə-

ri ilə qiymətləndirilir. 

Süd keyfiyyətinin kompozisia xüsusiy-

yətləri zülal, yağ, laktoza, quru maddə, quru 

yağsız süd qalığı və minerallar kimi kompo-

nentlərin ölçülməsi ilə müəyyən edilir. Bu 

komponentlərin tərkibi əsasən süd emalı za-

manı əldə ediləcək məhsulların həcmini mü-

əyyənləşdirir. Onların yüksək tərkibi südün 

qida, enerji və bioloji dəyərini və emalının 

səmərəliliyini artırır.  

Mikrobioloji xüsusiyyətlər süd və süd 

məhsullarının təhlükəsizliyinə təsir edir. On-

lar südün tərkibində olan mikroorqanizmlərin 

sayı və növü ilə müəyyən edilir. Südün tərki-

bində onun təhlükəsizliyinə az miqdarda təsir 

edən təhlükəli mikroorqanizmlər olur ki, on-

lar patogen bakteriya və zəhərli maddələr ol-

mamalıdır. Mikrobioloji göstəricilərə və so-

matik hüceyrələrin tərkibinə görə xam südün 

təhlükəsizliyinin qiymətləndirilməsi üç növ  

təsnifatlandırmada istifadə olunur: əla (ən 

yüksək), birinci və ikinci. 

Biyokimyəvi xüsusiyyətlər südün emal  

üçün yararlılığına, bir çox süd məhsullarının 

istehsalı üçün qəbul edilməsinə, məsələn ma-
yalanmış süd məhsullarına, uşaq qidası və 

saxlama müddəti artırılmış digər süd məhsul-

larına təsir edir. Südlük malqaranın tam yem-

əndirilməsinin təşkili onların süd məhsuldar- 

lığının artmasına və südün keyfiyyətinin yax-

şılaşdırılmasın müsbət   təsir edir.  

İnəklərin məhsuldarlığı və südün keyfiy-

yəti həmçinin onların saxlanma şəraitindən, 

sağım sistemindən və texnikasından da asılı-

dır. Heyvandarlıq fermalarında qaramalın 

saxlanılması üçün komfort şəraitin yaradıl-

ması sanitar və gigiyenik tələblərə cavab 

verən binaların düzgün planlaşdırılmasından, 

qurulmasından və heyvanlarlıq tövlələrinin 

təmin edilməsindən asılıdır. Bütün texnoloji 

konstruksiyaların, tikinti  və konstruktiv layi-

hələrin həllərinin seçimi mikroiqlim para-

metrlərinin optimal göstəricilərinə uyğun ol-

malıdır. Heyvanlara xidmət edərkən heyvan-

lara qulluq işlərində sanitariya və gigiyenik 

tədbirlər, xüsusilə dəriyə qulluq çox vacibdir.  

Yemləndirmə və saxlama ilə yanaşı, 

inəklərin maşınla sağımına, südün ilkin ema-

lına və onun emal müəssisələrinə daşınması-

na da daha çox diqqət yetirilir. Sağım qurğu-

sunun düzgün işlədilməsi və istismarı, sağı-

mın bütün qaydalarına düzgün riayət edilmə-

si inəklərin yelinin sağlam vəziyyətinin qa-

rantı olmaqla keyfiyyətli məhsulların alınma-

sını təmin edir. Kənd təsərrüfatı məhsulları 

istehsalçıları üçün sağım aqreqatlarına vax-

tında texniki xidmət göstərmək və hər il sa-

ğım aparatlarının işlək vəziyyətini yoxlamaq 

vacibdir. 

Heyvandarlıqda  yemə çəkilən xərclərdən  

sonra ən çox xərclər inəklərdə mastit xəstə-

liyinin qarşısını almaq üçün sərf olunur. Belə 

ki, mastitin qarşısını almaq üçün antibiotiklər-

lə müalicə tədbirləri daha təsirli olduğundan 

xərclər də çox olur. Mastit xəstəliyinə tutul-

muş inəklər, saxlama üsulundan və onların sa-

yından asılı olaraq  axırda sağılmaqla ayrı bir 

qrupa köçürülməlidir.   

Xam südün tələblərə uyğunluğunun tə-

min edilməsi məqsədilə onun təmizlənməsi 

ağırlıq qüvvəsinin təsirilə filtrləmə və yaxud 

baktofuq və ya südtəmizləyici-separatorların 

köməyi ilə mərkəzdənqaçma qüvvəsinə ma-

lik filtr aparat və materialların təzyiqi ilə ye-

rinə yetirilir. Daha yaxşı təmizlənmə mərkəz-

dənqaçma qüvvəsi və membranlı filtrləmə  

istifadə olunan aqreqatlar tərəfindən təmin 

edilir. Südün soyudulması və saxlanması çün 

yaxşı aqreqat, ayrı bir soyutma mexanizmi 

olub paslanmayan poladdan olan tutuma ma- 

lik süd tankıdır. 

Fermada çalışan işçilərin əmək məhsul-

darlığı, heyvanlara xidmət işlərinin keyfiyyə-

ti, əldə olunan məhsulların keyfiyyəti, südlük 

istiqamətli heyvandarlğın yüksək səmərəli is-

tehsal və rəqabət qabiliyyətliliyi fermaların 

texniki təchizatından, texnoloji proseslərin 

mexanikləşdirilməsi və avtomatlaşdırılması 

səviyyəsindən, istifadə olunan maşın və ava-

danlıqlardan asılıdır. Təkmilləşdirilmiş yük-

sək keyfiyyət və təhlükəsizlik götəricilərinə 

malik süd istehsalı kənd təsərrüfatı məhsul-

ları istehsalçılarına aşağıdakıları imkan verir: 

daha yüksək pərakəndə qiymətlər təyin et-

mək, artan alıcılıq qabiliyyəti ilə bazar sekto-

runda rəqabət aparmaq; daha uzunmüddətli 

saxlamaq imkanına malik süd məhsullarının 

istehsalını təmin etmək; süd emalı müəssisə-

ləri üçün 1 ton xam süddən daha çox süd 

məhsulları istehsal etmək.  

İndiyə qədər heyvandarlıqda yemlərin 

hazırlanması və paylanması texnoloji proses-

ləri olduqca zəhmət tələb edən proses kimi 

qalır. Sənaye tipli ferma və komplekslərdə bu 

problemlər yemlərin tədarükü və saxlanması 

üçün müasir texnologiyalardan, yem qarışıq-

larının hazırlanması və paylanması üçün in-

novativ xarici texnologiyalardan istifadə edi-

lərək həll olunur ki, bu da aşağı əmək sərfi ilə 

qeyd olunan proseslərin tamamilə mexanik-

ləşdirilməsinə imkan yaradır. Qərb şirkətləri 

bir çox dünya bazarlarına üfüqi və şaquli işçi 

orqanlara malik müxtəlif çeşiddə xırdalayıcı-

qarışdırıcı paylayıcılar təklif etdilər. Lakin bu 

yempaylayıcılar metal tutumludur və bahalı 

olduğundan adi təsərrüfatlar üçün əlçatmaz 

olmuşdur.  

Odur ki, qeyd edilən təsərrüfatlar üçün 

çoxfunksiyalı yem qarışdırıcı-paylayıcıların 

yaradılması və tətbiqi bu məsələləri həll edə 

bilər. Ona görə də bir çox şirkətlər,  Elmi-Təd-

qiqat İnstitutları və Konstruktor Büroları ele-

ktromobil qurğunun və universal tipli yem pay-

layıcının yaradılması üzərində işləməlidir. Xü-

susilə Ümumrusiya Elmi-Tədqiqat Heyvandar-

lığın Mexanikləşdirilməsi İnstitutu belə bir 

yempaylayıcının yaradılması üzərində işləyir. 

Yemlərin hazırlanması və paylanması 

üçün avadanlıq və texniki vasitələrin tətbi-

qində və mənimsənilməsində əsas istiqamət-

lər aşağıdakılardır [7]: 

 kipləşdirilmiş monolit hissədən yemi kə-

sərək mobil xırdalayıcı-qarışdırıcı-payla-

yıcılara yüklənməsini təmin edən çox-

funksiyalı frontal yükləyicilər. Belə yük-

ləyicilərdən istifadə edildikdə ayrıca ye-

min boşaldılması, xarab olması və itkisi 

aradan qaldırılır;  

 əvvəlcədən xırdalanmış yemin qarışdırıl-

ması və paylanması ilə yüklənməsini hə-

yata keçirən özüyeriyən universal aqre-

qatlar; 

 konsentrat yemi verən qurğu ilə təchiz 

edilmiş rulon yemlərin xırdalayıcı-pay-

layıcıları; 

 3-4 aya qədər buzovların bəslənilməsi və 

onlara xidmət göstərilməsi üçün süd əvəz-

edicisinin hazırlanması, əmizdirilməsi, 

konsentrat və gövdəli yemlərin paylanma-

sı kimi texniki vasitələr daxil olan maşın 

və avadanlıqlar dəsti;  

 tarla tullantıları və protein-vitamin-mine-

ral əlavələrinə malik yeyinti sənaye tul-

lantılarının hazırlanması və konservləşdi-

rilməsi üzrə istifadə edilən yeyinti sənaye 

tullantılarının yeni texnoloji hazırlanma 

üsulları nəzərə alınmaqla kökəltmə ferma-

larında işlərin mexanikləşdirilməsi üçün 

maşınlar dəsti. 

İxtisaslaşmış ətlik istiqamətli maldarlıq 

üçün spesifik texnoloji avadanlıq və maşın-

ların tətbiqini təmin etmək lazımdır: fiksa-

torla heyvanların bölünməsi və onların çəkil-

məsi üçün qurğular, axurların məhdudlaşdı-

rıcıları, otlaq sahələrinin çəpərlənməsinin 

tam yığılmış çox cərgəli seksiyaları və dartqı 

qurğuları, hasarların dağılmasını və zədələn-

məsini qeyd edən cihazlar, otlaqlarda çalışan 

və qaramala xidmət işlərində istifadə olunan  

traktorlara asqı alətləri, qulluq və heyvanla- 

rın saxlanılması, buzovların və kökəldilmiş 

cavan heyvanların stressiz daşınması üçün 

ixtisaslaşdırılmış arabalar.  

Tövlədən peyinin paylarla təmizlənməsi 

prosesinin eksperimental tədqiqatları aparıl-

mışdır. Həmin tədqiqatlar öyrənilərək təhlil 

edilmişdir. Təhlillərin nəticəsi göstərmişdir 

ki, qurğunun təcrübə nümunəsinin material 

tutumu ТСН tipli ərsinli transportyordan  4-

5 dəfə və şneklilərdən isə 30 dəfə azdır. Eks-

perimental göstəricilər qurğunun iş qabiliy-

yətini təsdiqləmişdir. 

Bu transportyorların istehsalatda istifadə-

si və hazırlanması üzrə normativ sənədlərin 

işlənməsində istifadə olunan  hidravliki idarə 

olunan ştanqlı transportyorun təcrübə nümu-

nəsi ilə peyinin nəqletdirilməsi prosesinin 

qanunauyğunluğu müəyyən edilmişdir. Hid-

ravliki idarə olunan ştanqlı transportyorların 

tətbiqi gələcəkdə köhnəlmiş TCH və şnek ti-

pli transportyorları dəyişdirməyə imkan ve-

rəcəkdir. 

Presləmə tipli qurğunun konstryktiv-tex-

noloji parametrlərindən asılı olaraq peyinin 

fraksiyalara ayrılma prosesinin səmərəliliyi-

nin  dəyişməsi qanunauyğunluqları müəyyən 

edilmişdir. Bu qanunauyğunluqlardan maye 

peyinin və onun axıdılmasının mexaniki 

üsulla fraksiyalara ayrılması ilə istifadəsi 

üçün hazırlanması sisteminin hesabat meto-

dikasının işlənməsindən və konstuksiyanın 

tamamlanmasından istifadə edilcəkdir.  

Gələcək böyük qoyunçuluq təsərrüfatla-

rında qoyunların qırxılması, yunun sortlaşdı-

rılması, daşınması və qoyunların zoobaytar 

işlənilməsi (dezinfeksiyaedici məhlulla) 

üçün qurğunun təcrübə nümunəsi kimi tətbiq 

edilməli və onun konstruktor sənədləri işlən-

məlidir. 

Yekun. Heyvandarlıq ferma və kom-

plekslərinin kompleks mexanikləşdirilmə və 

avtomatlaşdırılmasında innovativ texnologi-

ya və texniki vasitələrin tətbiqi, resursqoru-

yucu texnologiyalardan istifadə heyvandar-

lıqda yüksək keyfiyyətli məhsul istehsalını 

təmin edəcəkdir: əmək sərfinə görə - 1 sent-

ner südə 1,5 adam-saat əmək sərfi, gələcək 

2030-cü ildə isə 1 sentner südə 1,0 adam-saat 

əmək sərfi, istehsalın gəlirliliyi ən az 25-

30%, süd istehsalı üçün elektrik xərcləri 50-

55 kW  olması nəzərdə tutulur. 

Heyvandarlıqda enerji və 

resursqoruyucu texnologiyanın  

və texnoloji modernləşdirilmənin 

əsaslandırılması  

 

XÜLASƏ 

 

Məqalədə heyvandarlıq məhsullarının 

istehsalında heyvanların məhsuldarlığının sta-

tistik qiymətləri, Dövlət Proqramı və onun  hə-

dəfləri verilmişdir. Dövlət Proqramında hey-

vandarlıq məhsulları istehsalında hədəf kimi 

2029-cu ildə mal ətinin istehsalını illik 139,3 

min tona, qoyun ətinin istehsalını isə 93,2 min 

tona, eləcə də 2024-cü ilə qədər cəmi süd is-

tehsalını 2,48 milyon tona çatdırmaq və özü-

nütəminat səviyyəsini isə 98,6%-ə yüksəltmək 

nəzərdə tutulmuşdur.  

Məqalədə heyvandarlığın mexanikləşdi- 

rilməsi və avtomatlaşdırılmasında elmi-tex-

niki tərəqqinin inkişafı üçün aparmış çox təd-

qiqatlar təhlil edilərək  müəyyən olunmuşdur 

ki, heyvandarlığın kompleks mexanikləşdi-

rilməsində və avtomatlaşdırılmasında inno-

vativ texniki vasitələrinin, enerji və resursqo-

ruyucu texnologiyaların istifadəsi gələcək il-

lərdə yüksək keyfiyyətli məhsulların istehsa-

lını təmin edəcəkdir. Tədqiqat nəticəsində sa-

ğımın və südün ilkin emalının mexanikləşdi-

rilməsi və avtomatlaşdırılmasında perspektiv 

istiqamətlər müəyyən edilmişdir. Südçülük 

təsərrüfatında texnoloji proseslərin bir çox 

parametrləri müasir texniki vasitələrdən isti-

fadə etməklə idarə olunur: elektron cihazlar, 

xüsusi cihazlar və avadanlıqlar. Südün key-

fiyyəti və təhlükəsizliyi onun kompozisiya, 

mikrobioloji və biokimyəvi xüsusiyyətləri ilə 

qiymətləndirilir. 

Yemlərin hazırlanması və paylanmasın-

da, peyinin təmizlənməsində bir sıra avadan-

lıq və texniki vasitələrin tətbiqində və mə-

nimsənilməsində əsas istiqamətlər müəyyən 

edilmişdir. Eləcə də qoyunçuluq təsərrüfatla-

rında texniki qurğu və vasitələrin tətbiqi mə-

sələləri qeyd edilmişdir. Yekununda aparıl-

mış təhlil və tədqiqatlarla müəyyən olunmuş-

dur ki, heyvandarlıq ferma və komplekslə-

rinin kompleks mexanikləşdirilmə və avto-

matlaşdırılmasında innovativ texnologiya və 

texniki vasitələrin tətbiqi, resursqoruyucu 

texnologiyalardan istifadə heyvandarlıqda 

yüksək keyfiyyətli məhsul istehsalını təmin 

etməyə imkan verəcəkdir. 

Açar sözlər: Heyvandarlıq, məhsul, süd, 

ət, yem, təhlükəsiz, keyfiyyətli, enejiqoruyucu, 

resursqoruyucu, texnologiya, modernləşdir-

mə, kompüter proqramı, südün ilkin emalı, 

peyinin partiyalarla təmizlənməsi, çoxfunk-

siyalı maşınlar, qarışdırcı-paylayıcı. 

РЕЗЮМЕ 

 

В статье приведены статистические 

оценки продуктивности животноводства 

при производстве продукции животно-

водства, Государственная Программа и ее 

цели. Госпрограмма предусматривает к 

2029 году увеличение продукции живот-

новодства и до 139,3 тыс. тонн в год, 

производства баранины до 93,2 тыс. тонн, 

а также к 2023 году увеличение общего 

производства молока до 2,48 млн. тонн, 

так жеи планируется повышение уровня 

самообеспеченности до 98,6%. 

В статье проанализированы многие 

исследования, проводимые для развития 

научно-технического прогресса в области 

механизации и автоматизации животно-

водства, и установлено, что использова-

ние инновационных технических средств, 

энерго - и ресурсосберегающих техноло-

гий в комплексной механизации и автома-

тизации животноводства в ближайшие го-

ды обеспечит производство высококачес-

твенной продукции. В результате иссле-

дования были определены перспективные 

направления механизации и автоматиза-

ции доения и первичной переработки мо-

лока. Многие параметры технологичес-

ких процессов на молочной ферме кон-

тролируются современными технически-

ми средствами: электронными прибора-

ми, специальными приборами и оборудо-

ванием. Качество и безопасность молока 

оценивается по его составу, микробиоло-

гическим и биохимическим свойствам. 

Определены основные направления в 

приготовлении и раздаче кормов, приме-

нении и освоении ряда оборудования и 

технических средств для уборки навоза. 

Также были отмечены вопросы примене-

ния техники и технических средств в ов-

цеводческих хозяйствах. В заключение, 

проведенный анализ и исследования выя-

вили, что внедрение инновационных тех-

нологий и технических средств в комп-

лексной механизации и автоматизации 

животноводческих ферм и комплексов, 

использование ресурсосберегающих тех-

нологий обеспечат производство продук-

ции животноводства высокого качества. 

Ключевые слова: Животноводство, 

продукция, молоко, мясо, корма, безопас-

но, качественно, энергосберегающие, ре-

сурсосберегающие, технология, модерни-

зация, компьютерная программа, первич-

ная переработка молока, периодическая 

очистка навоза, многофункциональные 

машины, смеситель-раздатчик. 

 

Justıfıcatıon of energy and resource-

Abstract 

 

The article provides statistical asses-

sments of livestock productivity in the pro-

duction of livestock products, the State 

Program and its goals. The state program 

provides for an increase in livestock produc-

tion by 2029 and up to 139.3 thousand tons 

per year, lamb production to 93.2 thousand 

tons, as well as an increase in total milk 

production to 2.48 million tons by 2023, and 

it is also planned to increase the level of self-

sufficiency up to 98.6%. 

The article analyzes many studies carried 

out for the development of scientific and tech-

nological progress in the field of mechaniza-

tion and automation of animal husbandry, and 

it is established that the use of innovative tech-

nical means, energy and resource-saving tec-

hnologies in integrated mechanization and au-

tomation of animal husbandry in the coming 

years will ensure the production of high-qua-

lity products. As a result of the study, promi-

sing directions of mechanization and automa-

tion of milking and primary milk processing 

were identified. Many parameters of techno-

logical processes at a dairy farm are controlled 

by modern technical means: electronic devi-

ces, special devices and equipment. The qu-

ality and safety of milk is assessed by its com-

position, microbiological and biochemical 

properties. 

The main directions in the preparation 

and distribution of feed, the use and develop-

ment of a number of equipment and technical 

means for cleaning manure are determined. 

The issues of the use of technology and tec-

hnical means in sheep-breeding farms were 

also noted. In conclu-sion, the analysis and 

research have revealed that the introduction 

of innovative technologies and technical me-

ans in the complex mechanization and auto-

mation of livestock farms and complexes, the 

use of resource-saving technologies will en-

sure the production of high quality livestock 

products. 

Keywords: Livestock, products, milk, me- 

at, feed, safe, high quality, energy-saving, 

resource-saving, technology, modernization, 

computer program, primary milk processing, 

periodic cleaning of manure, multifunctional 

machines, mixer-dispenser. 

Məqaləyə Azərbaycan Dövlət  

Aqrar Universitetinin elmi işlər üzrə 

prorektoru A.İbrahimov rəy vermişdir. 

UOT 631 

MƏMMƏDOVA G.İ. 

Azərbaycan Memarlıq və İnşaat Universiteti, 

gltknmamedova@gmail.com 

“AĞILLI ŞƏHƏR” VƏ  SU İDARƏETMƏSİ 

Giriş. Ağıllı şəhərlər üçün davamlı

su idarəetməsi. Su təhlükəsizliyinə nail

olmaq çox vacibdir, çünki bu, tələb və təklif 

boşluğunu aradan qaldırmağa kömək edəcək-

dir. Ətraf mühitə pis təsir etmədən bu tələb 

axınını təmin etmək vacibdir. Davamlılıq və 

şəhər inkişafı ağıllı şəhərin iki mühüm və 

ədalətli elementi kimi qəbul edilməlidir. 

Davamlı su idarəetməsinin rolu. Su-

ya çıxış ağıllı şəhərlərdə infrastrukturun əsas 

tikinti blokudur. Şəhərlər böyüdükcə onların

su istehlakına da birbaşa təsir olacaq. Ənənə-

vi istehlak üsullarına alternativləri araşdır-

maq və bu sistemlərin israfını və enerji istifa-

dəsini minimuma endirməklə, sadələşdiril-

miş su prosesləri ilə sakinlərə bu çıxışı da-

vamlı şəkildə təmin etmək vacibdir. 

Bu, ölkə daxilində ağıllı şəhərlərdə tul-

lantı sularının effektiv təmizlənməsinə ehti-

yacın artmasına səbəb oldu. Hazırda Azər-

baycan gündəlik olaraq ölkədə yaranan ümu-

mi tullantı suyunun təxminən 37%-ni təmiz-

ləmək gücünə malikdir. Ağıllı şəhərlər şirin 

sudan asılılığını azaltmaq üçün suyun dəfə-

lərlə təkrar istifadəsinə dair dairəvi yanaşma

tətbiq edə bilər. Şəhərdə məişət tullantıları-

nın səmərəli təmizlənməsi üçün müvafiq tex-

nologiyalara malik çirkab su qurğuları quraş-

dırıla bilər. Fiziki şəxslər və təşkilatlar da öz 

binalarında müvafiq həcmlər əsasında müx-

təlif miqyasda çirkab su prosesləri qura bil-

ərlər.

Son su idarəetmə trendləri. 

Tələbə əsaslanan bölgü: Tələb əsaslı 

bölgü prinsipi əsasında hazırlanmış su yanaş-

ması resursun ədalətli bölüşdürülməsini tə-

min edə bilər. Ağıllı su idarəetmə həlləri ağıl-

lı şəhərdə müxtəlif ərazilər üçün su tələbatını 

təhlil etmək və buna uyğun olaraq resursları

bölüşdürmək üçün sensorlardan istifadə edə 

biləcək.

Paylayıcı şəbəkədə su sızması ilk növ-

bədə həddindən artıq təzyiqlə əlaqələndirilə 

bilər. Tələb əsaslı təzyiq təzyiqi pozulmadan 

idarə edə və su itkisini minimuma endirə bi-

ləcək. 

Su ölçmə və idarəetmə: Ümumiyyət-

lə, insanlar gündəlik istifadə etdikləri suyun 

miqdarını düzgün qiymətləndirmirlər. Ənə-

nəvi sayğaclardan ağıllı sayğaclara keçid real 

vaxt rejimində məlumat verə biləcək və ağıllı 

şəhərlərdə su istehlakı modellərini aydın şə-

kildə başa düşməyə imkan verəcək. Bu, su 

idarəçiliyinin, idarəetmənin və büdcənin ayr-

ılmasının təsirini yaxşılaşdırmağa kömək 

edəcək.

Bu sayğaclar həm də vətəndaşlara sudan

məsuliyyətlə istifadə etmək imkanı verəcək.

İstehlaklarının xarakterinə görə həvəsləndirilə

və ya cəzalandırıla bilərlər. Quraqlıq və digər 

ağır şərtlər zamanı ağıllı su sayğaclarından 

alınan məlumatlardan su istehlakını ehtiyaclar 

üçün məhdudlaşdırmaq və avtomobillərin yu-

yulması və abadlıq kimi digər fəaliyyətlər 

